
Lutino weng romo pwonye.
Dul Iwod me pwonye wa me abiro ma mako goro i kit ma lutino kwo kwede
ki gang wa ki i gang kwan.

Glades: Itye ka winyo dul Iwod-wa me Lutino weng romo pwonye. Lwod man Jo ma kelo bot-
wu aye Backup Uganda kacel ki Brainstud. Itwero winyo pwonye wa ni ki i wi yamu me
internet ma tye iwang website wa ma ki lwongo ni www.backupuganda.org, ka itye ka winyo

wa ki Gulu, iromo gamo pwonye man macalo dwon ma ki mako ki iMega FM, radio rupiny

onyo iDivine Video & music library matye idye taun kany. Luahedi ma aa ki gang kwan me
district weny romo gamo pwonye ni ki office pa DEO onyo District Education Officer ki bene
luahedi ma aa ki gang kwan me city council romo gamo megi ki office pa CEO onyo City
Education Officer ki bene igangi kwan magi, Highland primary school ma tye iObiya iyo Kitgum,
Gulu prison primary school iyo Lacor ma opime ki ot lega Holy Cross, Gulu town primary
school ma tye iyo Gulu University, Mary immaculate primary school inge gang lega madit pa
Katoli ma ki Iwongo ni Cathedral ma tye iFor-God, St Joseph’s primary school onyo Christ the
king demonstration primary school inge gang kwan Sacred Heart.

Kace imaro ngec ma ipwonye wa ni? bed agonya me nywakone ki lupaco nii, luremi, ki jirani ni
bene. Ka dano madwong guwinyo pwonye ikom kit peki ma lutino nongo ikwan, ci waromo

konyo lutino wa maber loyo!

Glades: Wajolo —wu ka winyo dul Iwod-wa me abiro me Lutino weng romo pwonye. Tin iwa
yom me bedo ki welo me awora ma abikubu dwane. An nyinga Glades, atye latic me Backup
Uganda. Tin wakubu dwan Peace wan ki lawota Too-lit i nywako lok ma mako goro ma en tye

kwede kama owoto kuman.
Toolit, ajoli
Too-lit(Peace): Apwoyo

Glades(Ann): Iya yom me bedo tin kany kwedi dok angeyo ni wabedo ka nywako lok mogo wiye
wiye ku?

Too-lit(Peace): Kakare

Glades(Ann): An kono pe angeyi maber ba ento abedo ka temo niang jami ma mako lok komi
dok iya yom me rwate kwedi

Too-lit(Peace): An bene iya yom me rwate kwedi

Glades(Ann): Meno ber, dong Peace, kong wacak ki nyute- nyut nyingi, mwaka ki kama i aa ki

iye bene

Too-lit(Peace): An nyinga Peace, atye mwaka apar wiye abongwen. An aa ki Ndejje, 1 yoo gudi
ma kilwongo ni Entebbe. Gin ma amito dano onge en aye ni abedo ngat matye ki goro. An ki
nywala ki ngolo omiyo pe awoto ki dok bene atye ki goro mogo ma yela i kwan

Glades(Ann): Kakare, wabiloko mapol i kom meno dok angeyo ni i tye ki lok mapol me awaca
kakenyo. Ento pi kombeddi, cwinya tye ka gom mada i kom ngo ma i mito bedo i nge tyeko
kwani.

Too-lit(Peace): An amito bedo Daktar madit ma neno lok kom nywal pa mon ki lami tam bene
Glades(Ann): Kakare, meno ber mada

Too-lit(Peace): Meno obiweko akonyo mon matye ka nywalo lutino dok amito ni akony juku
wel too pa mege pien gin tye ka too marac. In i ngeyo yom ic ma bino nia i bedo mego, dano
mapol igi bedo yom mada. Man biweko akonyo juku rwom me too pa lutino bene. Lutino miya
lek mabeco pi kwo omiyo amaro gi mada.

Glades(Ann): Ada meno opore mada dok kom lek kikome. Dong in i kwano adii?

Too-lit(Peace): An atye i mwaka me adek onyo senior 3 1 leb munu dok acako kwan kany i
mwaka me acel/S.1 ma onongo atidi mada ento Ladit maloyo gang kwan man omiya gen pi kwan
maber mada omiyo dong atye i mwaka me adek kun i mwaka manyen nongo adonyo i mwaka ma
angwen dok iya yom pire pien abicito dong i rwom ma malo.

Glades(Ann): Meno winyo mit. Dong i bedo ka waco tyen mapol ni kany- kany ento atamo ni
dano matye ka winyo wa woko pe gitwero niang tyen lok me kany- kany ni ba. Wan watye kwene
ki dong man gang kwan mene?

Toolit (Peace): Man obedo Center for Long Life Learning (CELL), gang kwan ma guru lutino
matye ki goro mapatpat dok obedo kabedo maber adada. Jo ducu ma gitye woko kenyo matye ki
goro mapatpat, jo ma dong gurwenyo gen woko, an alego ni pe orweny gen pien ka i neno calo
an ma atye latin anyaka matye ki ngolo dok pe woto ento ladit ma loyo gang kwan man omiya gen
maber dok oloko neno na pi anyim-ma ma iya yom pire twatwal.

Glades(Ann): Lok ada

Too-lit(Peace): Konyo ku me bedo ka kwo manongo gen peke pien Lubanga ngeyo yub ango
ma en tye kwede pi anyimi

Glades(Ann): Meno kakare. Dong ma pud peya waloko matut i kom meno, amito penyi lapeny
acel mukene dok ma pire tek. In i maro dek ngo?

Too-lit(Peace): Dek ma amaro- an amaro acwiny, mucele ki ringo gweno

Glades(Ann): Meno ducu i coko 1 cwan acel?

Too-lit(Peace): Er do
Glades(Ann): Ber
Too-lit(Peace): En ma oweko amaro matek

Glades(Ann): Ber, dong i weko wa kec bene ocako neka woko ba. Dong, Peace kit macalo i
waca kwede, in i tye ki ngolo ku? Dok bene ki waca ma ka gopa ci konya wek ange ni in bene i tye
ki goro mamiyo kwan ki coc yeli ku.

Too-lit(Peace): Meno kakare
Glades(Ann): Lok ada?
Too-lit(Peace): Lok ada, an atye ki goro ma miyo pe aromo kwan ki coc maber

Glades(Ann): Oo, ci i romo waca kong ngo ma goro meno obedo, in i ngeyo ngo ma goro meno
obedo?

Too-lit(Peace): Goro ma miyo ngat mo pe romo kwan ki coc maber, obedo goro ma miyo kwan
bedo tek mada. I nongo tek mada me kwan labole malube ki nguta. An gira ki coyo bota acoya,
an pe atwero coc wa kwan bene anongo tek mada. Kadi bed kumeno, cinga gire nen tye maber
labongo goro mo ento pe atwero coc dok man aye goro mukwongo ma atye kwede. An pe acoyo
dok kwan bene tye gin matek mada bota ento cwinya yom pien anongo gang kwan ma niang kit
ma atye kwede omiyo cwinya yom pire.

Glades(Ann): Dong ka awinyo in i loko, pe aromo ngeyo ne kulu ni i tye ki goro meno ba
Too-lit(Peace): Lok ada gire ento atye kwede
Glades(Ann): In kono i ngeyo nining ni i tye ki goro meno, wii poo iye?

Too-lit(Peace): Wiya poo, angeyo ni atye ki goro ni i kare ma ladit ma loyo gang kwan man
onywako lok mapol kweda ma mako goro ni ci atugi niang ni an atye ki goro ni

Glades(Ann): Kakare, dong onongo in i tye mwaka adi i kare meno?

Too-lit(Peace): An onongo dong atyeeeeeeeeee- wek kong anen, i ngeyo pol kare wanongo goro
mogo ento wiwa wil woko oyot i kare ne

Glades(Ann): Kakare dok pe balo bene. Meno romo bedo ni obedo i kine me mwaka manok
angec ku?

Too-lit(Peace): Lok ada, obedo mwaka manok angec. Onongo atye mwaka apar wiye abiro
onyo aboro

Glades(Ann): Ber, apwoyo weko angeyo meno. Dong cwinya tye ka gom mada. Ngo ma 1 tamo
obedo gin matek dok diyo kwo mada ka waloko i kom goro ma miyo kwan ki coc tek?

Too-lit(Peace): Gin ma dong diyo kwo matek loyo en aye gangi kwan mapol gi cayo dok jalo wa
woko pien watye ki goro kun i nongo gangi kwan mapol i Kampala tye ki lutino matye ki goro ni

ento pe gi ngeyo pien ngec gi nok i goro ni.
Glades(Ann): Lok ada gire

Too-lit(Peace): Goro ni pe obedo gin marac bene ba, i romo winyo agonya ka i tye ki gang ma
ki niang in ki kit goro ma i tye kwede. I ngeyo pol kare dano gi kwero wa woko pien ni pe
waromo coc, labole ka i neno mega ma i nongo pe awoto, pe aromo kwan dok kare mukene
wanongo peko i kwan , coc wa nguta bene, man miyo dano cayo wa mada kun nongo giwaco ni
kong wakwano pingo ma kun pe wangeyo coc ki kwan ni. Pe gingeyo kwan, pe gingeyo coc ci
dok pud ngo mamiyo gi kwano ka wa bedo 1 ot kwan bene tek bot-gi- pingo?. Ento ki tung bot-
wa, wan cwiny wa yom mada kit ma watye kwede. Wan wanongo jami ducu ma wamito dok bene
wanongo ngec ducu mamite. Kom lok, wanongo ngec mapol, kany watye ki ka pwonyo tic cing,
wapwonyo jami mapol. Dong walego jo ma lokko marac dok mito rwenyo gen wa woko ni wan
pe waromo timo gin mo onyo tic ni, walego matek ni omini wa kare dok wuwek jo maromo
konyo wa okony wa calo kit welo wa eni ma obino ka neno wa, ma nyutu ni wan bene piwa tek
kit ma watye kwede.

Glades(Ann): Man dong angeyo gin acel ma in i ngeyo maber mada, en aye lok i kin lwak ku?
Too-lit(Peace): Kakare

Glades(Ann): Jami mukene kono, ngo mukene dok ma in i ngeyo maber bene?
Too-lit(Peace): Lok i kin Iwak gire angeyo maber dok leb munu na bene pe rac ba
Glades(Ann): Lok ada gire leb munu ni ber adada

Too-lit(Peace): Ada, angeyo bene dok meno aye jami aryo ma atye ki tek cwiny mada iye. Kadi
bed ni amaro wer matek- ento

Glades(Ann): Ada- wer, pe nongo angeyo meno dok ba
Too-lit(Peace): Er, amaro wer dok amaro winyo ne
Glades(Ann): Man i maro kit wer mene ma i maro wero ne ni
Too-lit(Peace): Amaro wer mamwol dok mit atika- tika

Glades(Ann): Lawer mene ma in imaro loyo?

Too-lit(Peace): Lawer ne kono pe oywek twatwal dok pe angeyo ka wungeyo. Nyinge David
Lutalo

Glades(Ann): Umm awinyo nyinge

Too-lit(Peace): Amaro wer gire ento pe atye ki diro me wer mapat ki lok i kin Iwak. Pi man
bene, wek abed ki gen ni, jo mapol obinongo pwonye ki i lokka ba

Glades(Ann): An bene ageno kumeno. Dong wek apeny lapeny man kadi bed ni bedo calo me
nyero dok pe angeyo ka i tye ki lagame ba ento i romo winyo kong. I tamo ni tye bene gin maber
mo ma aa ki kom goro man?

Too-lit(Peace): Kakare, ber pa goro ni tye pien ka i tye kwede pud i romo bedo nga ma i mito
bedo i nge tyeko kwan. Ladit ma loyo gang kwan owaco bot-wa ni tye lutino mapol ata i
University ma gitye ki goro ni. Omiyo kadi i tye ki goro ni, pud i romo bedo dano madit me
awora mada. Wek kong awaci gin acel en aye; bedo ki goro ni dok romo bedo mit amita bene ka 1
nen i bedo kama dano niang ngo ma goro man obedo. Wan bene waromo bedo lutino ma pigi
tego mada dok dano ma konyo lobo i anyim kadi bed ni pol dano pe niang man omiyo alego
lutino onyo jo matye ki goro man pe me rwenyo gen ki bene pe guwek dano onek lek gi onyo
neno gi pi anyim. Pol kare gire lutino matye ki goro man mito lukony 1 kit me coc dok bene dano
pe cwako man. Angeyo bene ni watye ki peko mapol macalo lutino matye ki goro ni ento
Lubanga ngeyo dok wiye pe wil i kom wa omiyo alego jo ducu ma tye ki goro ni pe me rwenyo
gen.

Glades(Ann): Dong naka nen i waco gin mo ma pire tek, i loko i kom jo ma konyo wu ki coc. I
romo tito- it wa kong lok matut i kom jo man?

Too-lit(Peace): Lakony coc coyo coc ducu boti dok kwano bene boti lapeny mo keken ci en
coyo ngo kikome ma in i waco bot en ni myero oco. Wan wakwano nia i lok aloka, ka i neno an,
an pe aromo coc omiyo atye ki larema ca ma en konyo an ki kit coc mo keken. En coyo pira ki
bene timo jami mukene gu ducu. Wan watiyo ki lukony coc magi wa i kare me peny madit bene,
ngat ma konyi, kwano dok coyo boti labongo ayela mo.

Glades(Ann): Dong ka atye ka niang in maber en aye ni, in i bedo ki lagam ducu iwi ku? Ci dong
1 waco bot lakony in ki coc kun en dong coyo kit ma i waco kwede.

Too-lit(Peace): Lok ada, en coyo kom ngo kikome dok ma pire tek bene aye ni wabedo ki jo ma

gwoko peny i ot kun nongo gin bedo ka neno ngo ma tye ka time.

Glades(Ann): Kakare. Dong gin kono gitimo ngo kikome? Gin bedo ka neno ni pe wukwalo
peny?

Too-lit(Peace): Kom lok, gin gibedo kenyo ka winyo lok ducu ka gwoki kwo tye ka time

Glades(Ann): Ada do, meno wek lakony coc pe otem loko lagam ka gwok pe 1 waco kakare

Too-lit(Peace): Pol kare dano mapol giwaco ni ka ki konyo wa ki coc, joni gikonyo wa ki lagam
bene ento wan wabedo ki lugwok peny i ot peny ba dok pe gitimo kica mo ki lukony coc tek
gutimo ngo ma pe opore.

Glades(Ann): Kakare- kakare, dong in i tamo ningo , i tamo ni meno obedo yoo maber ma
lapwony romo konyo ki latin ma tye ki goro man?

Too-lit(Peace): Kom lok dok wek awaci, ka i nen lupwonye wa tye ka pwonyo wa, gin miyo bot-
wa kare me niang lapeny labole ka i nen i pe ka niang lapeny mo, gin nywoyo lapeny meno tyen
mapol wek waniang maber. Wan wamito lok matut i kom gin mo wek waniang maber dok
waniang maber makato ka i nen ngat mo timo kit meno. Wan waniang bene dok wapwonye bene.
Dong ka wacito i gangi kwan mapol, gin ma alego en aye jo ma gi maro cayo lutino ma tye ki
goro man me weko meno woko. Wan bene waromo bedo jo ma pi gi tego i wilobo. Lapwony
romo konyo kany, labole i romo nywoyo gin acel kadi tyen apar wek latin owiny maber dok
oniang maber

Glades(Ann): Meno winye maber dok nyutu ni romo konyo ka i nen lupwonye pe rune

Too-lit(Peace): Ada gire, lupwonye mito obed ki cwiny me niang man ka gitye ka pwonyo lutino
ma tye ki kit goro man. Me konyo lutino macalo man kong bene mukwongo mito bedo ki cwiny
pa Lubanga pieni pe yot me tic ki jo ma tye ki goro man. I ngeyo ngo, wan wamito keto cwiny i
komwa ba dok tye lutino mogo kany ma gangi kwan mukene ni pe romo kulu. Watye ki lupwonye
Mogo ma romo waco ni wan pe waniang oyot ento lupwonye wa niang wan maber. Gi niang wan
maber ni wan wamito kare ma opore wek waniang gin mo keken dok lupwonye wa tye ki cwiny
pa Lubanga kikome omiyo gi keto cwinygi i tiyo tic gi man pien tye lutino mogo ma tero lwak
cawa wek oniang. Lapwonya kare mukene waca ni aaaa Peace an awaco kuman doooooooooo
ento 1 nge dakika manok keken dok awaco ni wac odoco ya, peya aniang dok en bene nywoyo aye

labongo cac mo onyo daa en ma omiyo wan wamaro gi.

Glades(Ann): Lunywal kono Peace, in 1 waco con labol mabeco mada 1 kom lupwonye kit ma gi
konyo wu kwede. Lunywal kono?

Too-lit(Peace): Mama-na ki baba-na aye dong gibeco loyo. Gin niang an maber adada. Gin pe ki
daa pi gin mo keken ma atimo kono ni pe angeyo coc onyo kwan- pe giloko kulu. Ento tye jo
mukene ma giloko iwi lutino gi ni pe 1 ngeyo coc ki kwan kun nongo gi daa adaya, gi waco nongo
ni latin man pe ngeyo coc ki kwan matwal. Gin ma myero onongo gin gutim aye me niang kit me
tero ki kwo ki lutino macalo man. Tye lutino mogo macalo an ni ento cwinygi cok mada dok ka
ki cwero cwinygi onyo ki nyweno wigi giromo kok woko ma man mito ngeyo kit me kwo maber
ki dano macalo man. Lunywal myero gunge kit me kwo ki lutino gi dok ber bene me bedo larem
gi. In i ngeyo ni ka i tye larem ki lunywal ma megi miyo bedo yot mada me tito peko ni woko
kamaleng ka i nen gin mo diyi. Ento ka i nen i bedo laling ci man miyo bedo tek mada me lok
kwedgi kit mo keken. Ka 1 nen lanywal bino ci cako mede daa i wiya calo an Peace eni ni, tim gin
man onyo ni adeg pe i tim gin eni. An gire pe aromo bedo ki kero me waco magi ento myero i bin

bota i yoo mamwol dok ki dwan maber. Ka 1 bino ka lok kweda, myero i bed mwol bene calo bot
lutino mukene kadi bed ni an gira atye ki goro i kit me kwan ento pe tyen lokke ni an dong pe a
dano adana bene. An aromo bedo ni atye ki goro i kit me kwan gire ento atye bene ki diro i yoo
mukene ba. Pol dano tamo ni wan wapeke ki diro onyo kwiri ki mic mapatpat ento wan bene
watye ki mic mapol. Macalo an, an atye ki diro me lok i kin Iwak en ma oweko atye kany me
cwalo dwan wa ki lega ma mako jami maraco ducu ma dano timo i kom wa. Lunywal wugik woko
gero i kom wa, lunywal wugik woko- wubed calo lunywal mogo ma i gang kwan wa kany ma gin
niang wan maber adada ni, dok man en aye omiyo gin culu lutino macalo wan i kwan ento pud i
nongo jo mapol pe pwoyo. Wan gire watimo kica pien dano macalo magi gu pe gingeyo ngo ma
gin tye ka timo ne ento bot jo ducu ma tye ka winya, alego ni wuniang wan dok obed maber
kwedwa. Wan wacike me bedo ber ento ka i1 bino botwa ki gero ci nongo i tamo ni myero wabed
maber dok pudi? An bene abitimo kit gin ma i timo bota cut. Ka i1 bino bota ki mwolo an bene
abedo mwol boti ento ka i bino ma i ger ci an bene abedo ger. Gin ma an angeyo maber adada i
kom wan ma watye ki goro man en aye, wan cwinywa cok mada ento bene kit wa ber matek. Wan
wamaro dano, dok ka i tye larem kwedwa, pe i mar bedo ma ger omiyo alego lunywal me bedo
maber ki lutino gi- pe wudaa i wigi dok wubed mwol botgi.

Glades(Ann): Atamo ni waromo waco ni pwoc madit adada bot lunywali ba. Awinyo lunywali
romo bedo labol maber mada bot lunywal mukene.

Too-lit(Peace): Lok ada gire. Lunywala romo bedo labol maber pien gin pe guweka onyo
gukwera woko pien ni an atye ki goro man dok pe awoto. An amaro gi mada dok alego lunywal
mukene me bedo calo mama-na ki baba-na pien gin gumiya tyen lok me bedo kwo.

Glades(Ann): Kakare. Pwoc keken botgi. Dong kit ma i waco ngo mabeco ma lunywali timo
boti, ngo kono ma i tamo ni lunywal pe myero gutim bot lutino matye ki goro calo in?

Too-lit(Peace): Labole ni, in pe i niang, in i tye ki two wic. Dano mapol romo waco ni in i tye ki
two wic. Labole ka i kelo lapeny ento tek mada bot latin matye ki goro man. In i ngeyo maber ni
tye kit ma jami mukene ki lwongo kwede ma wan pe wangeyo onyo romo lwongo en kany miyo
wan wanongo kwan tek dok man aye omiyo watye ki lupwonye ma pwonyo wa. Man bene en aye
omiyo jo mukene bino bot wa kun waco ni wan wiwa onywene woko dok pe giniang wan kulu
ento ka gubino ki mwolo dok guloko i yoo maniange, waromo niang gin mo keken. Pe 1 bin bot
latin matye ki goro man ki wang me gero pien man weko en doko lwor cut kun cako waco ni
Lubanga na man dong atimo ngo tin. Dano mapol maro ngolo kop 1 wiwa, giwaco ni wan lupoya,
ni wan wape ki gin mo keken, wan lupoya kun nongo gin tiyo ki kwayi lok mapol maraco. Dano
mapol gire gi timo meno ento wan watimo mede kica i kom gi pien pe gingeyo aye ento alego
wun bene ni wujuk meno woko- wugik lakodi Iwongo macalo meno woko. Nen ka i bino 1 gang
kwan wa kany, ka i cako tic ki kwayo leb macalo meno, labole lutino mapol pe gubiwinyo maber
dok cwero cwinygi. Dong ka ngat mo obino boti kun waco ni i lapoya, in pe i niang, in pe i romo
kwan kun i nongo ni watye ki diro mapatpat kadi bedi ni wagoro i kit me kwan meno winye
marac mada. Wan watye ki diro mapol kany kama i nongo lutino mukene gweyo odilo, wero wer,

ki jami mukene mapol. Labole an, an angeyo lok i kin lwak en ma omiyo atye kany ka miyo tam
dong ka in i waco bota ni an pe atwero ci i tamo ni adongo nining ki dong aromo nyutu diro na ki
mic man nining. An alego wun dano ducu ni wuwek kabedo wa obed maber bene i lobo kany ki
dong Lubanga aye otim botwu kica pien wun pe wungeyo jami ducu ma wutye ka timo.

Glades(Ann): Ento dong kombedi gingeyo kit macalo dong 1 waco botgi dok myero dong gutim
gin maber makato

Too-lit(Peace): Ada, myero guloke pien meno diyo kwo mada dok turu cwinya ka i nen gibino
ki lok kit meno

Glades(Ann): Amaro kit ma i waco kwede ni pe dong ni ka wagoro i kit me kwan mapatpat
meno dong nyutu ni wan pe dong wa dano adana dok wawinyo kit ma jo mukene gi winyo kwede

ni
Too-lit(Peace): Ada, dok meno romo cwero cwinyi ma romo weko i kok bene

Glades(Ann): Pe tye ngat mo ma mito winyo ni gin wigi onywene woko onyo kit gin mo macalo

meno

Too-lit(Peace): Lok ada, ngat mo ma maro meno peke. Meno en aye gin ma omiyo amito bedo
ki kit kwo maber me dyero. Wan bene wabed calo jo mukene kadi wa jo ma dongo marom mene,
jo matye ki rom kwan ma malo twatwal dok wan bene watye ki mic wa ma weko wadongo dok
loyo jo mukene. Tye jo mukene ma i nongo pe gingeyo wa gweyo odilo ento 1 gang kwan wa kany
watye ki jo ma ngeyo gweyo odilo ki timo jami mukene mabeco mapol ata. Kit macalo awaci,
lupwonye mogo nene guryema woko pi goro ma atye kwede ni, an pe aromo coc pira kena ki
bene ni pe atwero lok oyot kun i ngeye ocako kane woko ki bot lunywala kadi bed ni onongo ki

bicule cente mapol ento meno dong oloko tam wa woko.
Glades(Ann): Kakare dok meno aye kit ma omyero obed kwede

Too-lit(Peace): Meno en aye gin marac ki dano ma 1 wilobo man ento an alego jo ma tye ka
winya ni wutim ber- wutim ber wugik woko turu cwiny wa, wugik yeto wa woko i yoo mo keken.
Wan bene wamito bedo agonya i lobo man ki kuc dok omito wamare wunu. Kadi bed ni i nongo
an atye ki goro man, pe i yeta pien Lubanga omiya man ki tyen lok mo dok bene mito dano onge
ni bedo ki goro ni pe rac kadi ki acel. Lubanga ocweyo wa mapat aye

Glades(Ann): Kit macalo dong waloko i kom goro ma mako coc ki kwan ni ki kit ma pire tek
kwede me bedo ki ngec i kome ki bene kit ma dano romo miyo kony kwede. Me giko ne kenyo,
ngo ma in i tamo ni pire tek mada ma myero dano gunge i kom goro man?

Too-lit(Peace): Myero bene gunge ni, wan waniang mot kit ma watye kwede ento waniang dok
wamito mede kare keken me niang maber wek bene wadong ngec ki diro mapatpat ma watye
kwede. Kadi bed ni pe watwero jami weng i kit me kwan, omiyo kit man pol kare awaco ki dano
ni, wuged gangi kwan tic cing mapol kit ma calo ladit wa ma kany otimo ni wek okony dul dano

mapatpat me bedo ki kero me kwano gin mo. Ladit wa eni, en keto kwan weng calo gin ma pi gi
tek adada omiyo oyubu ka kwano tic cing mapatpat bene. Dong an alego dok abako dogga bot
Iwak me keto neno bene i kwan me tic cing dok ka i neno latini tye ki diro mo, konye wek odong
maber ki diro meno ki cwale ka kwano tic malube ki diro meno. Wan watye ki diro mapatpat ento
kekeni dano pe niang wan aye dok myero dano weng onge ni jo ma tye ki goro man bene kit gi
beco mada. Wan kit wabeco dok wamaro ki wajolo dano kit macalo ajoli kwede ni.

Glades(Ann): Kakare, in 1 tye kwede aAaA

Too-lit(Peace): Labongo peko mo, man nyutu ni wan kit wa ber bene dok pe warac ba. Wan
wabedo rac ka a in 1 rac botwa bene dok wabedo ber ka ki in i ber bot-wa. Labole, bot in, wajoli
kany me nywako lok kwed-wa ngo ma dok weko akwero nywako lok kwedi? Man dong nyutu ni
wan watye lurem dok wajolo dano bene. Ki man dong bene, walego jo ma tye ka winyo wa me
bino ka limo gang kwan wa man, gi romo bino ka niang ngo matime kany kit ma in i bino eni wek
gunen kit diro mapatpat ma wan watye kwede.

Glades(Ann): Kakare meno aye yoo maber loyo me waco ne lawang acel dok an atamo ni i ada
in i tye ki mic i kwo kit ma i tye kwede. Apwoyo twatwal dok bene in i ber mada kit macalo i
waco kwede in i tye ki mic mapol mabeco kit ma abedo ki kero me neno i dakika manok keken
ma aloko kwedi. Iya bene yom mada ni in i tye ki tek cwiny me lok piri ki luwoti mapol ma tye ki
goro calo megi ni. Man dong miyo dano ducu niang ngo ma goro ni obedo ki kit ma giromo miyo
kony kwede. Apwoyo twatwal Peace.

Too-lit(Peace): Ajolo pwoc

Glades: Wapwoyo winyo dul lwod man me abiro me Lutino weng romo Pwonye. Tim ber 1
nywak tami kwed-wa onyo wakube wunu i wiyamo me facebook ki bene i romo cwalo lapeny mo
keken ma i tye kwede i namba cim matye 0772630078. I mito ngeyo lok mapol ma mako kom dul
me Backup Uganda ki ngo ma wan watimo kun i mede ki lubu wan bene? Lub wa i wiyamo i

paco wa me internet i www.backupuganda.org onyo i facebook, instagram, Twitter kacel ki
LinkedIn.

